
   — Мотоциклист, ăçта васкатăн?

Сана хыçран кам хăвалать?

Камран, мĕнрен аплах таратăн -

Уй-шухăшна уçса кала?



— Паян мана юратнă сар хĕр

Пĕлтерчĕ хăйĕн шухăшне.

Пит кӳрентерчĕ ун сăмахĕ,

Тĕтре хупларĕ куçсене.



«Сана текех савмастăп, — терĕ,

Саватăп халь урăххине».

Çакна илтсен, ман чун чăтмарĕ,

Васкавлăн тухрăм çул çине.



Чун-чĕререн ăна юратрăм,

Анчах амантрĕ вăл чуна.

Юратăва паян çухатрăм

Яланлăха. Ăнлан мана...



— Мотоциклист! Эй, çамрăк тусăм,

Пуç çухатса, ан хăвала.

Чĕрӳ лăпланĕ, сӳнĕ туйăм.

Пурăнмалла! Пурăнмалла!

  